
UN MIGRATION





“орон нутгийн төрийн бус байгууллагуудын сүлжээг бий болгох, чадавхжуулах замаар дотоодын шилжин суурьшигчдын эмзэг байдлыг хязгаарлах нь” 

төсөлд хамрагдах төрийн бус байгууллагуудыг 

сонгон шалгаруулах удирдамж 
Танилцуулга
2017 оны 7 дугаар сард Олон Улсын Шилжилт Хөдөлгөөний Байгууллага /ОУШХБ/ нь дотоодын шилжилт хөдөлгөөний хяналт, удирдлагыг сайжруулах үүднээс дата мэдээллийг сайжруулж, төр болон бусад оролцогч талуудын чадавхийг бэхжүүлэх зорилго бүхий төслийг эхлүүлсэн юм. “Дотоодын шилжилт хөдөлгөөн” болон “Хотод  шилжин ирэгсдийн эмзэг байдлын судалгаа” нь төслийн суурь болж уг судалгаагаар цаашид Монгол улсын дотоодын шилжин хөдөлгөөнийг удирдах, зохион байгуулах ажлыг сайжруулахад хэрэгжүүлэх үйл ажиллагааны зөвлөмжүүдийг тусгасан байна.  
Судалгаагаар Монгол улсын дотоодын шилжилт хөдөлгөөн нь шилжин явж буй болон шилжин ирж буй байршил буюу хот, хөдөө хоорондын эдийн засаг болон нийгмийн тэгш бус байдлаас үүдэлтэйг харуулсан байна.  Мөн ОУШХБ-ын гаргасан “Мэдлэг, Хандлага болон Туршлага” /KAP/ судалгаагаар шилжин явж буй өрхүүд шилжин очиж буй газрынхаа талаар хязгаарлагдмал мэдээлэлтэй эсвэл огт мэдээлэлгүй байгааг батлан харуулсан байна. Энэхүү мэдээллийн хязгаарлагдмал байдлаас үүдэн  газрын зохисгүй хэрэглээ нэмэгдэх, хөдөлмөр эрхлэх боломж хязгаарлагдах, хэрэгцээт төрийн үйлчилгээ болох нийгмийн халамж, эрүүл мэнд, боловсрол гэх мэт үйлчилгээнд хамрагдах боломж хязгаарлагдах гэх мэт асуудлууд гарч шилжин ирж буй ирэгсдийн эмзэг байдлыг нэмэгдүүлж байна.  
Иймд одоогийн 4 жилийн хугацаанд хэрэгжих “Монгол улсын дотоодын шилжилт хөдөлгөөнийг ойлгох, удирдах нь” төслийг эхлүүлсэн ба уг төслийг Швейцарын Хөгжлийн Агентлагийн /ШХА/ дэмжлэгтэйгээр Хөдөлмөр, нийгмийн хамгааллын яам /ХНХЯ/, Нийслэлийн Засаг даргын Тамгын газар /НЗДТГ/ Улсын бүртгэлийн ерөнхий газар /УБЕГ/, Онцгой байдлын ерөнхий газар /ОБЕГ/, орон нутгийн төрийн болон иргэний нийгмийн байгууллагуудтай хамтран хэрэгжүүлж байна. Энэхүү төсөл нь 3 үр дүнд хүрэхээр зорьж байгаа ба эдгээр нь:

1) Дотоодын шилжилт хөдөлгөөний дата мэдээлэл, 
2) Дотоодын шилжилт хөдөлгөөний засаглал, ба 
3) Онцлогт чиглэсэн зорилтод үйл ажиллагаа. 
Эдгээр үр дүн нь шилжин суурьшигчийн мэдээлэл үйлчилгээг сайжруулахад баталгаа нотолгоонд суурилсан мэдээлэл дээр тулгуурлан шилжин суурьшигчийн оролцоог хангасан бодлого боловсруулах, орон нутагт чиглэсэн зорилтод үйл ажиллагаагаар дамжуулан Монгол улсын шилжин суурьшигчийн нийгэм, эдийн засгийн байдлыг сайжруулах зорилгыг хэрэгжүүлэхэд нөлөөлнө. 
Эхний үр дүн болох дата мэдээлэл нь одоогийн байгаа мэдээллийг сайжруулж, мэдээлэл хоорондын зөрчлийг нөхөж, уялдаа холбоог сайжруулснаар цаашид дотоодын шилжилт хөдөлгөөний удирдлага, зохион байгуулалтыг бэхжүүлэх үйл ажиллагааны төлөвлөгөөг тодорхойлон гаргах мэдээллээр хангана. Хөтөлбөрийн хоёр дахь үр дүн нь одоогийн шилжилт хөдөлгөөний бодлого болон хөтөлбөрүүдийг шилжин суурьшигчийн хэрэгцээ болон чиг хандлагад нийцүүлэх, уялдаа холбоотой болгож Монгол улсын хөгжил дэвшилд нөлөөлөх, оролцоотой дотоодын шилжилт хөдөлгөөний засаглалыг бий болгоно. Олон талын оролцогчдод дотоодын шилжилт хөдөлгөөний талаарх бодит мэдээллийг олгож, талуудын оролцоотойгоор “Үйл ажиллагааны төлөвлөгөө”-г боловсруулж, тусгайлсан зөвлөмжийг гаргаж, бодлого хариу үзүүлэх богино, дунд, урт хугацааны төлөвлөгөөг тодорхойлсноор Монгол улсын Засгийн газар нь дотоодын шилжин суурьшигчийн хэрэгцээ шаардлагад нийцсэн арга хэмжээг зохион байгуулах, шийдвэр гаргах, бодлого төлөвлөлт болон түүнийг хэрэгжүүлэх төлөвлөгөөнд дотоодын шилжин суурьшигчдад чиглэсэн уялдаа холбоотой бодлого, үйл ажиллагааг боловсруулах боломжтой болно.  
Гурав дахь үр дүн нь мэдээлэл үйлчилгээний хүртээмжийг сайжруулах зорилтод үйл ажиллагааг зохион байгуулах замаар шилжин суурьшигчийн эмзэг байдлыг арилгах зорилгыг агуулна. НЗДТГ, үндэсний болон орон нутгийн төрийн байгууллагууд болон иргэний нийгмийн байгууллагуудтай хамтран Улаанбаатар хотын шилжин суурьшигчийг идэвхжүүлэх, орон нутгийн шилжин суурьшигчийг шилжилт хөдөлгөөн хийх сонголт хийхэд нь дотоодын шилжилт хөдөлгөөнтэй холбоотой бэрхшээл асуудал, боломжуудын талаарх мэдээлэл, шилжилт хөдөлгөөний хязгаарлалт, зөвлөгөө, үйлчилгээ авах цэг, боломжит суурьших газар нутаг, хөдөлмөр эрхлэлттэй холбоотой эрсдэл, гомдол барагдуулах, Улаанбаатар хотоос өөр бусад шилжиж болох байршил болон орон нутагтаа буцаад шилжин ирж байгаа тохиолдолд дэмжлэг үзүүлэх ЗГ-с хэрэгжүүлж буй  хөтөлбөр арга хэмжээний талаар таниулах, мэдээлэл 2 удаагийн нөлөөллийн кампанит ажлыг хийнэ.  
Мэдээлэл олгох кампанит ажлын хүрээнд боловсруулагдаж буй мэдээллүүд нь хороо болон Нийслэлийн халамж үйлчилгээний нэгдсэн төвүүдийн ажилчдыг шилжин ирэгсдэд урт хугацааны, тогтвортой зөвлөмж, үйлчилгээ үзүүлэхэд чиглэсэн чадавхыг бэхжүүлэх агуулгатай байна. Хорооны ажилчид, ялангуяа нийгмийн ажилтан болон хэсгийн ахлагч нар нь иргэдтэй хамгийн ойр ажилладаг ба шилжин ирэгсдэд хамгийн түрүүнд үйлчилгээ үзүүлэх, зөвлөх албан тушаалтан тул энэхүү хөтөлбөрийн 3.2-р үр дүнгийн хүрээнд 11 сард чадавх бэхжүүлэх сургалтад хамрагдана. КОВИД-19-тэй холбогдуулан ОУШХБ нь Нийслэлийн сургалт судалгааны төв, Азийн Сан болон Монголын улаан загалмай нийгэмлэг /МУЗН/-тэй хамтран КОВИД-19 болон бусад онцгой байдлын үед эмзэг бүлгийнхэнд туслалцаа дэмжлэг үзүүлэх чадавх бэхжүүлэх сургалтыг зохион байгуулж байна. 
3.3-р үр дүнгийн хүрээнд төрийн бус байгууллагуудын шилжилт хөдөлгөөнтэй холбоотой мэдээлэл, үйлчилгээг үзүүлэх, ялангуяа эмэгтэй шилжин суурьшигчдад зөвлөх, туслах чадавхыг бэхжүүлэх ажлыг хийнэ. Энэхүү үйл ажиллагааны зорилго нь орон нутаг дахь хороо болон захиргааны байгууллагуудын нөөц болон чадавхын хязгаарлагдмал байдлаас үүдэн гарч буй үйлчилгээний ачааллыг бууруулах,  ингэснээр хотын эмзэг шилжин суурьшигч болон орон нутгийн шилжин суурьшигчдад хүрч ажиллах хүртээмж нэмэгдэнэ.   
ОУШХБ, Нийгмийн Дэвшил Эмэгтэйчүүд Хөдөлгөөн ТББ /НДЭХ/ болон Монголын улаан загалмай нийгэмлэг нь “Монгол улсын дотоодын шилжилт хөдөлгөөнийг ойлгох, удирдах нь” төслийн хэрэгжилтэд дэмжлэг үзүүлэх, хангах зорилгоор шилжилт хөдөлгөөн ихтэй орон нутгийн төрийн бус байгууллагуудын байгууллагын чадавхыг бэхжүүлэх, тэднийг шилжин суурьшигчдад (Монгол улс дотроо ганцаараа болон гэр бүлээрээ шилжсэн, шилжихээр төлөвлөж байгаа) илүү чанартай мэдээлэл, үйлчилгээг үзүүлэхэд чадавхыг бэхжүүлнэ. Энэхүү орон нутгийн байгууллагууд нь сүлжээ болон цаашид суралцах, ажиллах, туршлага хуваалцах ба энэхүү ТББ-уудын сүлжээ нь цаашид НДЭХ, ОУШХБ болон орон нутгийн байгууллагуудын дэмжлэгтэйгээр шилжин суурьшигчдад мэдээлэл олгох, нийгэм-сэтгэл зүйн үйлчилгээ үзүүлэх ба хотын эмзэг бүлгийн болон орон нутгийн шилжин суурьшигчдад шилжилт хөдөлгөөний талаар зөв зүйтэй мэдээллийг түгээх, тусгайлсан нийгэм, сэтгэл зүйн үйлчилгээгээр дамжуулан иргэдэд шилжин суурьших шийдвэр гаргахад шаардлагатай мэдээллийг олгох, ялангуяа шилжин суурьшихтай холбоотой асуудал болон боломжууд, шилжилт хөдөлгөөний хязгаарлалт, үйлчилгээ зөвлөгөө авах цэгүүд гэх мэт шилжин суурьшигчийн ерөнхий эмзэг байдлыг бууруулах мэдээллээр хангаж ажиллах үүрэгтэй. Энэхүү үйл ажиллагааны бас нэгэн зорилго нь орон нутгийн төрийн бус байгууллагуудын дотоодын чадавхийг нэмэгдүүлэх, үйл ажиллагаагаа тогтвортой байлгах, төрийн байгууллагуудтай хамтын ажиллагааг бэхжүүлэх, донор байгууллагуудтай ажиллах, өөрсдийгөө таниулах ба хамгийн чухал зорилго болох одоогийн болон ирээдүйн шилжин суурьшигчдад нийгэм, сэтгэл зүйн үйлчилгээ үзүүлэх төлөвлөгөө, төслийг боловсруулна.   
Оролцооны цар хүрээ
Үйл ажиллагааны зорилго
Шилжилт хөдөлгөөнтэй холбоотой одоогийн болон ирээдүйн шилжин суурьшигчийн эмзэг байдал болон тулгарах бэрхшээлийг багасгах үүднээс орон нутгийн төрийн бус байгууллагуудын тогтвортой байдлыг сайжруулах, үйлчилгээ үзүүлэх чадавхыг нэмэгдүүлэх ба ижил төстэй бусад сүлжээний байгууллагуудаас ашиг тусыг хүртэх зорилготой.  
Сонгон шалгаруулалтын зорилго
Төслийн үйл ажиллагаанд оролцох Улаанбаатар хот (голдуу гэр хороололд үйл ажиллагаа явуулдаг) болон шилжилт хөдөлгөөн ихтэй орон нутгийн төрийн бус байгууллагуудыг сонгон шалгаруулах.   
Сонгогдсон ТББ-ууд нь дараах үйл ажиллагаанд хамрагдана: 

I. Орон нутгийн төрийн бус байгууллагыг чадавхжуулах сургалт /Сургагч багш бэлтгэх сургалт/ – ТББ-ын оролцогчид /удирдлагууд/-ыг  дотоод шилжилт хөдөлгөөний чиглэлээр ТББ-ын сүлжээний сургагч багшаар бэлдэнэ. Сургалтын модуль нь дараах хэсгээс бүрдэнэ: 1) Удирдлага, санхүүжилт, хяналт, үнэлгээ, сурталчилгааны талаар ТББ-ын чадавхыг бэхжүүлэх, 2) Тус, тусын орон нутагт туршилтын хөтөлбөрийг хэрэгжүүлэх стратеги, тогтвортой байдлын төлөвлөгөө боловсруулах.  
Сургалтыг амжилттай дүүргэсэн оролцогч байгууллагууд нь өөрийн сурсан мэдлэг, мэдээллийг цааш өөрийн орон нутагт бусад ТББ-уудад түгээн дэлгэрүүлэх үйл ажиллагааг хэрэгжүүлнэ.   

II. Нийгэм, сэтгэл зүйн дэмжлэг үзүүлэх үйлчилгээний чадавхийг бэхжүүлэх - Сонгогдсон ТББ-уудаас тусгай мэргэжилтнүүдийг /нийгмийн ажилтан, сэтгэл зүйч эсвэл нийгмийн ажлын 2-оос доошгүй жилийн туршлагатай/ шилжин суурьшигч иргэдэд чиглэсэн нийгэм, сэтгэлзүйн үйлчилгээ үзүүлэх мэргэжлийн чадавхийг нэмэгдүүлэх сургалтанд хамруулна.  
III. “Мэдээллийн өдөр” үйл ажиллагаа – Сонгогдсон ТББ-ууд нь төслийн дэмжлэгтэйгээр өөрийн орон нутагт шилжилт хөдөлгөөнтэй холбоотой мэдээлэл өгөх өдөрлөгийг зохион байгуулна. Уг өдрөөр тус ТББ-ын үзүүлэх тусламж үйлчилгээ, үйл ажиллагааны талаар мэдээллийг олон нийтэд түгээнэ.   “Мэдээллийн өдөр” үйл ажиллагааг шалгарсан орон нутгийн ТББ, НДЭХ-ны тусламжтайгаар зохион байгуулна. Санхүүгийн дэмжлэг үзүүлэх боломжтой. 
IV. Туршилтын хөтөлбөр болон кэйс цуглуулах – Монголын улаан загалмай нийгэмлэг нь ОУШХБ, НДЭХ-ын хамтын ажиллагаа болон шалгарсан орон нутгийн ТББ-уудтай зөвшилцсөний үндсэн дээр шилжин суурьшигчдад нийгэм, сэтгэлзүйн үйлчилгээ үзүүлэх туршилтын хөтөлбөрийг боловсруулна. Хөтөлбөрийг шалгарсан орон нутгийн ТББ-аар дамжуулан хэрэгжүүлэх ба ОУШХБ-ын санхүүгийн дэмжлэгээр үр шим хүртэх бүлэгт төлөвлөсөн үйлчилгээг үзүүлнэ.   
Цаг хугацаа болон Оролцогчид
Сонгогдсон оролцогчид дараах хуваарийн дагуу үйл ажиллагаанд оролцоно: 
· 2020 оны 11-р сар – Байгууллагын чадавх бэхжүүлэх болон нийгэм, сэтгэл зүйн дэмжлэг үзүүлэх чиглэлээр сургагч багш бэлтгэх сургалт /Улаанбаатар хотод/  
· 2020 оны 12-р сараас 2021-оны 1 сар - “Мэдээллийн өдөр”-ийг 13 аймагт зохион байгуулах /жил бүр зохион байгуулах боломжтой/
· 2021 оны 2-р сараас – Туршилтын хөтөлбөр, кэйс цуглуулах 
Төслийн хүрээнд явагдах үйл ажиллагаанууд нь 2022 оныг дустал үргэлжилнэ.  

Шалгарсан төрийн бус байгууллагууд нь энэхүү сургалтад идэвхтэй оролцох өөрийн байгууллагын 2 ажилтныг хамруулах ба уг оролцогчид нь сүлжээний гол оролцогч, төлөөлөгч байна.  
Сонгодсон ТББ-ууд дараах үүргийг хүлээнэ
Сонгогдсон ТББ-ууд дараах хүлээлтийг дагаж мөрдөнө:
· Сонгогдсон даруйдаа НДЭХ болон хамтрагч байгууллагуудаас удирдан явуулах хэрэгцээ шаардлага тодорхойлох судалгаанд хамрагдах, 
· 3 өдрийн сургалтанд бүрэн хамрагдах, 
· Сургагч багшийн сургалтаас олж авсан мэдлэг, мэдээллээ цаашид орон нутгийн ТББ-уудад түгээх, /Улаанбаатар хотын оролцогчид мэдээлэл түгээх сургалтыг зохион байгуулах/,
· ТББ-уудын сүлжээгээр зохион байгуулагдсан үйл ажиллагаанд идэвхтэй оролцох,
· “Мэдээллийн өдөр”-ийг төлөвлөх, зохион байгуулах,
· Боловсруулсан туршилтын хөтөлбөрийн загварын дагуу шилжин суурьшигчдад чиглэсэн нийгэм, сэтгэлзүйн үйлчилгээг төлөвлөх, гүйцэтгэх болон тайлагнах /кэйс удирдлага/,
· Хяналт үнэлгээ, удирдлага, тогтвортой байдал зэрэгт байгууллагын хүрээндээ өсөн дэвжих хүсэл эрмэлзэлтэй байх,
· Нийгэм, сэтгэлзүйн үйлчилгээ үзүүлэх тусгай мэргэжлийн ажилтанг /нийгмийн ажилтан, сэтгэл зүйч/ ажиллах орчноор хангах, 
· Шаардлагатай тайлан, мэдээллийг хүргүүлэх.
Төслөөс хүлээгдэж буй үр дүн:
· Байгууллагын хүчин чадал нэмэгдсэн байна. 
· Нийгэм, сэтгэл зүйн дэмжлэг үзүүлэх үйлчилгээний чадавх сайжирсан байна.  
· Хяналт үнэлгээ хийх чадавх нэмэгдсэн байна .
· “Мэдээллийн өдөр” зохион байгуулснаар олон нийтэд танигдах, нөлөөллөө нэмэгдүүлсэн байна.
· Сүлжээний гишүүн болсноор бусад байгууллагуудаас харилцан суралцах, туршлага хуваалцаж, дэмжлэг аваж боломжтой болно.  
· “Мэдээллийн өдөр”-ийг зохион байгуулж шилжин суурьшигчдад мэдээлэл түгээх үйл ажиллагаанд санхүүгийн дэмжлэг авах боломжтой. 
· Төслийн тогтвортой байдлыг хангахын тулд цаашид хэрэгжүүлэх үйл ажиллагааны боломжуудыг бий болгосон байна.
Ерөнхий шаардлага
Сонгон шалгаруулалтад оролцох байгууллагууд дараах шаардлагыг хангасан байна:
· Улсын бүртгэлийн гэрчилгээтэй, тухайн бүртгэлтэй орон нутагтаа үйл ажиллагаа явуулдаг байх ба энэхүү шалгаруулалтад дурдсан үйл ажиллагааг явуулах боломжтой. 
· Шилжин суурьшигчдад тогтвортой дэмжлэг, үйлчилгээ үзүүлэх үүднээс өдөр тутмын үйл ажиллагаа явуулдаг. 
· Өөрийн орон нутгийн шилжилт хөдөлгөөний талаар мэдээлэлтэй байх ба орон нутгийн онцлогт тохирсон төлөвлөгөөг боловсруулах боломжтой байх. 
· Өмнө нь залуучууд, эмэгтэйчүүд ЛГБТ, хөгжлийн бэрхшээлтэй иргэд гэх мэт нийгмийн бүлгүүд, эмзэг бүлгүүд  ажиллаж байсан туршлагыг бүрэн харуулах.
· Өмнө нь шилжин суурьшигчдад үйлчилгээ үзүүлж байсан эсвэл шилжилт хөдөлгөөний талаар үйл ажиллагаа хэрэгжүүлж байсан бол давуу тал болно. 
· Нийгэм, сэтгэл зүйн дэмжлэг үзүүлж байсан туршлагатай. 
· Өмнө нь төрийн болон төрийн бус байгууллагуудтай хамтарч ажиллаж байсан туршлагатай. 
· Байгууллагын хувьд өсөн дэвжих, чадавхаа нэмэгдүүлэх, төрийн болон төрийн бус байгууллагуудтай хамтран ажиллах хүсэл эрмэлзэлтэй. 
· Нийгэм, сэтгэл зүйн үйлчилгээг үзүүлэх Сэтгэл судлал, Нийгмийн ажилтны Бакалаврын зэрэгтэй, бүтэн цагийн, сайн дурын эсвэл гэрээт тусгай мэргэжлийн /нийгмийн ажилтан, сэтгэл зүйч эсвэл нийгмийн ажлын 2-оос доошгүй жилийн туршлагатай/ ажилтантай байна. 
· КОВИД-19-тэй холбогдуулан үйл ажиллагаа, сургалт нь цахим хэлбэрт шилжих тохиолдолд харилцаа холбооны хэрэгсэл, интернэтэд бүрэн холбогдох боломжтой байна. 
Хавсаргах материал
1. Улсын бүртгэлийн гэрчилгээ
2. Байгууллагын талаарх товч мэдээлэл болон өмнө  нь хэрэгжүүлж байсан төсөл хөтөлбөр, хэрэгжүүлсэн үйл ажиллагаа, үр дүн, үр шим хүртэгчид, хамтрагчдын талаар дэлгэрэнгүй мэдээлэл. 
3. Annual activity report /Жилийн эцсийн үйл ажиллагааны тайлан/
4. Сургалтад хамрагдах болон төслийн үйл ажиллагаанд оролцох  оролцогчдын товч намтар /CV/ /2/
5. Нийгэм, сэтгэл зүйн үйлчилгээ үзүүлэх тусгай мэргэжилтний товч намтар /CV/, өмнөх туршлагыг дэлгэрэнгүй харуулах. 
6. Анкет A – Байгууллага тодорхойлох анкетыг бүрэн гүйцэд бөглөх 
7. Анкет B – Агуулга тодорхойлох анкетыг бүрэн гүйцэд бөглөх. 
Хэрхэн санал ирүүлэх

Сонгон шалгаруулалтад оролцох хүсэлтэй байгууллагууд дараах холбоосоор нэвтрэн орж цахим анкетыг бөглөнө үү. 

Жич: Цахим анкетаар бүрдүүлэх материалыг хавсаргах тул и-мэйлээр дахин явуулах шаардлагагүй. 

Саналыг шалгаруулах 

Саналыг ОУШХБ, НДЭХ, МУЗН-ээс бүрдэх сонгон шалгаруулах хороо нь ирүүлсэн саналын хүсэл зорилго, туршлага, нөөц боломж дээр үндэслэн сонгон шалгаруулна. Саналыг хүлээн авсаны дараа Сонгон шалгаруулах хороо нь байгууллагуудтай холбогдож зөвлөлдөх, тохиролцсоны үндсэн дээр эцсийн шийдвэр гаргах боломжтой. Зөвхөн сонгогдсон байгууллагуудтай эргэн холбогдоно.  

Энэхүү сонгон шалгаруулалттай холбоотой асуултад хариулах, мэдээлэл өгөх цахим уулзалтыг 2020 оны 10-р сарын 9-нд зохион байгуулна. Энэхүү сонгон шалгаруулалтад оролцох сонирхолтой байгууллагуудыг энэхүү уулзалтад оролцохыг урьж байна. Уулзалтад оролцох хүсэлтээ  womenforsocialprogress@gmail.com хаягаар 2020 оны 10-р сарын 7-ны өдөр хүртэл ирүүлнэ үү. Уулзалтад хэрхэн оролцох талаар дэлгэрэнгүй мэдээллийг хариу илгээх болно. 
Тус сонгон шалгаруулалттай холбоотой асуулт байвал НДЭХ-ны төслийн зохицуулагч Б.Ивээлтэй холбогдоно уу? Утас: 70135147 И-мэйл: womenforsocialprogress@gmail.com 
Энэхүү сонгон шалгаруулалтын бүрэн хэмжээний мэдээллийг НДЭХ-ний Фэйсбүүк хуудас болон ОУШХБ-ын https://www.facebook.com/Iommongolia Фэйсбүүк хуудас, https://www.iom.int/countries/mongolia цахим хуудаснаас авна уу. 
Материал хүлээн авах эцсийн хугацаа: 2020 оны 10-р сарын 25-ны өдрийг дуустал.  

